
[bookmark: _GoBack]Мектеп директорының оқу ісі жөніндегі орынбасары,
 қазақ тілі мен әдебиеті  мұғалімі Биғалиева Салтанат Гадылшиевна    

Тақырыбы «Орыс мектептеріндегі  қазақ тілі пәнінің көздейтін мақсаты»
    Сабақ – оқытудағы ең негізігі процесс. Тіл дамыту сабақтарында көркем әдебиеттен мәтіндер оқып,  түсініксіз сөздерді түсіндіріп, мәтінде  кездесетін қиын сөздерді түсіндіріп, мәтіннің негізін  білім алушының  өз сөзімен қысқаша баяндап айтқызып, сурет арқылы сөйлем құратып, мазмұндама, шығарма жаздырып, сөздердің мағанасына талдау жасатып, белгілі бір жүйеде жүргізілмей жүргендігі ойландырады.
    Адам ойын ауызша,не жазбаша түрде жеткізеді. Сондықтан оқушының тілін дамыту екі бағытта жүргізіледі: ауызшы және жазбаша. Жалпы алғанда тілді оқытуда бұл екі бағыт қатар байланыста жүргізіледі. Бірақ қазақ тілін оқытудың ең алғашқы кезеңінде ауызша тіл дамыту басымырақ болады.  Орыс мектептеріндегі  қазақ тілі пәнінің көздейтін мақсаты – оқушының  қазақша сөйлеуге, өз ойын басқаға түсіндіре алатын, біреудің сөйлеген сөзін түсіне алатын дәрежеге жеткізу. Осы орайда жүргізілетін жұмыстардың түрлері әр алуан. Соның бірі – сөздік жұмысы.Сөздік жұмысы –тіл дамытудың іргетасы болып саналады. Біріншіден, ол оқушының сөз байлығын молайтып кеңітсе,  екіншіден  үйренген сөздерін  қатесіз, сауатты жазуға  бейімдейді де, ал үшіншіден сөзді үйрену арқылы бала тіл нормасымен сөйлеп үйренеді.Оқушыны  жаңа сөздер  үйренуде, бұрын білетін немесе түсінбейтін  сөзердің мағынасын анықтауда сөздік жұмысының  мыңызы зор.Сондай-ақ сөздік жұмысы сөйлем құрауға материал береді, сөздерді байланыстырып сөйлеуге, әңгіме айтуға, шығарма жазуға көмектеседі.  Қазіргі заман талабы қазақ тілін жас ұрпаққа үйретудің тиімді әдістемесі жасалуын қажет етіп отырғаны белгілі.
        Сөздік жұмысы мәтінде кездесетін түсініксіз сөздер мен ұғымдарды түсіндірумен ғана бітпейді. Ол жаңа ұғымдар жасау, заттың жаңа қасиеттерін табу т.с.с жұмыстармен тығыз байланысты. Мұндай жұмыстар оқушының ойын, тілін дамытады, эстетикалық талғамын арттырады.
Тіл дамыту жұмыстары мынадай принциптерге негізделе жүргізіледі:
1. Сөйлеумен ойлаудың бірлігі принципі
2. Ауызекі сөйлеу мен жазба тілінің бір – бірімен байланыстылық принципі.
3. Грамматика, орфография, пунктуация және әдебиетпен байланыстыра жүргізу принципі.
Сөздік жұмысын үнемі бір қалыпта жүргізуден оқушы жалығады. Сол себепті оны мүмкін болғанынша, түрлендіріп отырған жөн. Осы мақсат тұрғысынан жүргізілген жаттығу жұмысының бірінде көркем мәтінде  кездескен мағынасы түсініксіз сөздерді оқушыларға бірде олардың синонимдері арқылы түсіндірсек, енді бірде қарсы мәнді сөздерді ойластырамыз. Мұндай жаттығу жұмыстары түрленіп қана қоймайды, бұл тапсырманы орындау нәтижесінде тіліміздегі сөздердің жақын мағыналы және қарама-қарсы мәнді болып келетінін таниды. Сөйтіп, олар білімнің жаңа бір басқышына көтеріледі.
Сондай-ақ затты табиғи жағдайда бақылау, экскурсия, суреттерді және анықтама беру арқылы, морфологиялық құрамына қарай талдау арқылы сөздердің мағынасын түсіндіруге болады.
Сонымен бірге тіліміздегі архаизм, неологизм, жергілікті сөздерге де арнайы жаттығулар жүргізуге болады.
          Мұндай жұмыстар оқушының ойлауын дамытып, орынды сөйлей білуге үйретеді, сөздігін жаңа ұғымдармен молайтып, логикалық ойлауын жетілдіре түседі. Оқу сабағында мәтінді дұрыс қабылдау үшін сөздік жұмысын жүргізбейінше, мақсатқа жету мүмкін емес. Сондықтан сөздік жұмысы сабақтың өн бойынан орын алу керек.
         Сөздік  жұмысының  ерекшелігі: 
тіл дамытудың басқа түрлері сияқты оқу-тәрбие жұмысының барлық салаларында жүргізіледі.Өлең, әңгіме, мысал, мақал-мәтелдер т.б білу арқылы баланың тілі дамиды. Балалар сөзді ұғу арқылы сөйлеу үстінде тілін дамытады.Ал, сөздік жұмысы оқушының ойын дамытумен тығыз байланысты.Тілді, оның грамматикалық құрылысын меңгеру оқушыларға өз пікірлерін айтуға, сұрауға, қорытынды жасауға, заттар мен құбылыстар арасындағы алуан түрлі байланыстарды аңғара білуге мүмкіндік береді.



Сөздік жұмысы оқу сабағында мынадай міндеттерді орындауды қажет етеді:
1.Балалардың  сөздігін байыту, яғни белгілі бір сөздердің мағынасын түсіндіру, жаңа сөздер үйрету.
2.Белгілі және  жаңа сөздерді қолдану, пайдалану аумағын, көлемін көбейту, үйренген сөздермен салыстыру арқылы жаңа контекске пайдалану.
3.Сөздің стилистикалық  рөлін және лексикалық категориясын бақылау арқылы үйрету.
4.Байланыстырып сөйлеуге  көркем сөздерді пайдалану, оның грамматикалық тұлғаларын аңғарту, өмірмен байланысты жүргізу.
5.Синоним, антоним, көп  мағыналы сөздерге талдау жасау, астарлы сөздердің мағынасын нақтылау.
6.Бастауыш мектеп оқушыларының сөйлеу қорына әдеби тілге жатпайтын сөздерді ендірмеу, артық сөздерді қолданбауға үйрету, сөздерді дұрыс айтуға қол жеткізу.
7.Сөз байланыстарын қолдануға мүмкіндік жасау, яғни әрбір оқушы сөйлегенде, сөйлем құрағанда мүмкіндігінше жаңа сөз қосып отыру.
         Сөздікті байытудың негізгі көзі – оқулықтағы мәтін, жаттығулар, тапсырмалар  және мұғалімнің  сөзі.сондықтан оқулықтардағы ұлы классик сөз маржаны ауыз әдебиет үлгілірінен мақал–мәтел, жұмбақ, жаңылпаштарды оқып, сусындап отырғандары жөн. Оқушы оқыған мәтіннің мазмұнын дұрыс қабылдау үшін, сөздік жұмыстарының мұқият жүргізілуі қадағаланады, яғни балаға түсініксіз бірде-бір сөз болмауы керек.
        Мәтіндегі кездесетін түсініксіз сөздер мен ұғымдарды түсіндіру 3 кезеңде жүргізіледі: 
I. Мәтінді оқуға дайындық кезеңінде.
II.  Мәтінді оқу барысында.
III.  Мәтінді оқып шыққаннан кейін
          Өлең оқу барысында сөздік жұмысы өлеңді оқымас бұрын немесе оқып болғаннан соң ғана жүргізіледі.
Осы кезеңдерге тоқталар болсақ, мәтіннің мазмұнын түсіндіруге кедергі жасайтын сөздер дайындық кезінде түсіндіріледі. Ал, тіркестері  синоним, антоним, көп мағыналы сөздерді түсіндіру мәтін оқылғаннан кейін, шығарманың мазмұнын талдау барысында жүргізіледі.
Сөйтіп, мұғалім мәтінді оқуға дайындалу кезінде, біріншіден мәтінді дұрыс қабылдауға қажетті сөздерді, екіншіден оқу барысында мағынасы ұғындырылатын сөздерді, ал, үшіншіден оқушылардың сөздігіне енгізілетін сөздерді іріктеп алады.
Психологтардың айтуынша сөздік жұмысының әдістемесіндегі басты талап – сөз бен балалар санасындағы бейнені түрлі жолдармен үнемі ұштастырып отыру (өйткені сөз бейнесі санадағы нақты елес жеткіліксіз болса, туа қоймайды) 
      Осы орайда қазақ тілі сабағында ұлттық  ойын түрлерін пайдалану артық етпейді. Ұлттық  ойындарын сабақта пайдаланудың өзіндік мән мағынасы бар.Ұлт ойындарының мазмұнын, ойлау тәртібін түсіндірген кезде тіл дамиды, ұшқыр ойлау қабілетін игереді, ұлттық әдеп – ғұрыптардан, өткен тарихи өмірден хабардар болады.Төменгідей ұлттық ойын түрлерін және қазақ халқының салт – дәстүрінің элементтерін сабақ барысында пайдалануға болады.
1.  «Шашу» - үлкен той, мейрам қарсаңында өткізілетін сабақтарда пайдалануға болады. Грамматикалық тапсырмалар берілген карточкаларды кәмпит тәрізді орап, шашу шашамыз. Кімге қандай сұрақ түседі ауызша немесе жазбаша түрде жауап береді.
2.  «Қыз қуу» - үйге берілген тапсырманы қай деңгейде орындап келгенін байқау ретінде пайдалануға болады. Қыз балалар сұрақ қояды, ұл балалар жауап береді. Егер ұлдар жауап бере алмаса, ойыннан шығып қалады, ал егер қыздар ары қарай сұрақтарды жалғастыра алмаса, онда жеңілгендері.
3.  «Бөкет өлең» - тапсырма тағылған домбыра беріледі.Оқушылар  шетінен бастай кезектесіп домбыраны алып, кезекті сұраққа жауап береді.
4.  «Бәйге» - өткен тақырыптарды қайталағанда пайдалануға болады. Оқушылар екі топқа бөліп сайыс сағатын өткізу. Тапсырмалар лексика, грамматика бойынша беріледі.          Мұндай жұмыстар оқушының ойлауын дамытып, орынды сөйлей білуге үйретеді, сөздігін жаңа ұғымдармен молайтып, логикалық ойлауын жетілдіре түседі. Оқу сабағында мәтінді дұрыс қабылдау үшін сөздік жұмысын жүргізбейінше, мақсатқа жету мүмкін емес. Сондықтан сөздік жұмысы сабақтың өн бойынан орын алу керек.

